Коми Республикаса Юралысь Луздорса власьтъяслысь уджсӧ челядьӧс видзанін стрӧитӧм серти шуис «разгильдяйствоӧн»

Луздор районӧ удж кузя ветлігӧн Вячеслав Гайзер видзӧдліс, кыдзи стрӧитчӧ Абъячой сиктын 220 места вылӧ челядьӧс выль видзанін. Районса администрациялӧн удж вӧсна школаӧдз велӧдан учреждение стрӧитӧмыс, кодӧс колӧ вӧлі заводитны стрӧитны 2015 воын, вуджӧ тӧдтӧм кад вылӧ. Муниципалитетлӧн татшӧм удж вӧсна объектлӧн став доныс содӧ 75 миллион шайт вылӧ. Та дырйи финансӧвӧй прӧверка казяліс, мый сьӧмсӧ видзӧма абу торъя мог вылӧ — 184 миллион шайтысь пӧшти джынсӧ, мый сетӧма челядьӧс видзанін стрӧитӧм вылӧ, муниципалитетса администрация видзӧма мӧд коланлун вылӧ. Медым помӧдз стрӧитны челядьӧс видзанін, нӧшта колӧ 176 миллион шайт.

Вячеслав Гайзер, Коми Республикаса Юралысь
- Кыдзи бӧрйинныд участоксӧ, мый челядьӧс видзанінлӧн доныс содіс ӧти да джын пӧв?

Сергей Попов, Луздор район администрацияса юрнуӧдысь 
- Ми эг аддзӧй челядьӧс видзанін улӧ колана участоксӧ коммуникацияясӧн. Но тайӧ участокыс бур, тані водзӧ вылӧ кӧсъям стрӧитны оланінъяс, социальнӧй объектъяс, вузасянінъяс. Стӧч сы вӧсна вӧлі примитӧма решение заводитны стрӧитчӧмсӧ тані, да мыччыссисны сэтшӧм нюансъяс, мый вӧсна доныс кыптіс да кадыс нюжаліс...

Вячеслав Гайзер, Коми Республикаса Юралысь
- Став нюансъяссӧ колӧ вӧлі артыштны да думыштлыны стрӧйкасӧ заводиттӧдз. А тіян решениеяс вӧсна найӧс кутшӧмкӧ кадӧдз вӧлі сайӧдӧма да мыччысисны стрӧитігӧн нин. Тайӧ разгильдяйство и сэсся нинӧм мӧдтор.

Вячеслав Гайзер сёрнитіс стрӧитчысьяскӧд, кодъяс эскӧдісны, мый найӧ вӧчӧны ставсӧ, медым ӧдйӧджык уджавны. Сора тӧлысьӧ артавсьӧ вӧчны вевттьысян уджъяс — колана материалсӧ вайӧма нин. Объект вылын пыр уджалӧ 12 морт, матысса кадӧ лыдыс содас 40 уджалысьӧдз. Медым сдайтны объектсӧ во помӧдз, площадка вылын быд лун колӧ уджавны 150 мортлы. Но весиг та дырйи мутассӧ позяс лӧсьӧдны сӧмын мӧд воӧ гожӧмнас.

Коми Республикаса Юралысь тшӧктіс дінмуса Веськӧдлан котырлы думыштлыны, кыдзи решитны мытшӧдсӧ.

«Видзӧдлыны кӧ сы вылӧ, кыдзи уджалӧны районса веськӧдлысьяс, налы тайӧ детскӧй садйыс оз ков. Но тайӧ оз гӧгӧрвосьы сідз, мый садйыс оз ков йӧзлы — Абъячой сиктса олысьяслы. Сы вӧсна, медводз, колӧ видзӧдлыны, кыдзи республика абу кокни экономическӧй условиеяс тӧд вылӧ босьтӧмӧн вермас отсавны стрӧитӧмын. А мӧд-кӧ — помӧдз вайӧдны абу торъя мог вылӧ сьӧмкуд сьӧм видзӧм серти финансӧвӧй туялӧмсӧ», - тшӧктіс Вячеслав Гайзер.
